
పరమయోగివిలాసము.












వెదకితిమయ్య యీవీటమందునకు 

వెదకిన లేదయ్య విష్ణుమందిరము 

అన విని పరకాలుఁ డాపురం బెల్లఁ 

దనదివ్యయోగవిద్యాదృష్టిఁ జూచి 

ముదుకగుల్లలలోన ముత్తియం బున్న 

చదురునం బెక్కు పాషండులలోన 

మకరకుండలధారు మదిఁబాదుకొలిపి

యొకవైష్ణవీమణి యుడివోనికూర్మి 

ననయంబు పాషండు లగు తమవారు 

గనకుండ దొంతులకడ నుట్టికుండ 

ముద్దుగారెడు [1]వెన్నముద్ద కృష్ణయ్యఁ 

దద్దయభక్తి వస్త్రముచుట్టి దాఁచి 

పగలెల్ల వారిలోపలఁ దాను నొకతె 

యగుచు వారాడినయట్ల యాడుచును 

దమవారు నిద్రించుతఱిఁ బుండరీక 

విమలాక్షు మౌనులవిందు గోవిందు 

సలలితాంబువుల మజ్జనము నొనర్చి 

ఫలపుష్పధూపదీపముల నర్పించి 

తొంటిచందమున నందునిజవరాలి 

చంటిపాపని నిడి సతతంబు నిట్లు





	↑ వెన్న ముద్దుకృష్ణంచు,

